
 

Txhais Tawm Tes Haujlwm Raws Nws Ceg 
  
Kev Zov Menyuam: cov neeg zov menyuam thiab cov neeg ua haujlwm hauv tej kev pab zov menyuam uas 
muaj ntaub ntawv xws li chaw pab zov menyuam rau tsev neeg, tej tsev zov menyuam thiab Head Start thiab 
Early Head Start; tej kev pab zov menyuam yam tsis tas nij lais xees xws li Boys and Girls Clubs, YMCA thiab 
YWCA, Chaw Haujlwm Saib Xyuas Tej Chaw Ua Si, thiab tej kev pab nonprofit thiab chaw ntseeg; thiab tej 
neeg zov menyuam uas tsis tas nij lais xees (xws li tsev neeg, phoojywg thiab cov neeg koom zej thiab lwm 
qhov chaw) 
  
Kev tu tej menyuam: cov kev pab cuam rau tej menyuam tsis muaj tsev nyob thiab cov menayum uas khiav 
tawm tsev thiab tej tsev nyob nraim chaw, niam qhuav txiv qhuav kev tu xyuas thiab kev pab tiv thaiv menyuam 
(cov neeg saib xyuas menyuam uas noj ib qham nyiaj), cov neeg lis haujlwm rau kev tiv thaiv menyaum, thiab 
cov neeg muaj cai los saib xyuas thiab pab txhawb tej kev tu xyuas menyuam thiab lwm yam txooj xwm thiab 
kev pab rau tej menyuam, thiab chaw pab cov hluas 
  
Tej tsev loj cum: Txhua tus neeg ua haujlwm hauv tej tsev loj cum hauv xeev, nkuaj, tsev kaw cov hluas, 
chaw pab neeg kom rov xws li tebchaws, thiab cov tsev tu xyuas cov pab pawg neeg.  
  
Hluav taws xob: Cov neeg ua haujwm tsim, ua, kho, xa khoom, tso cai, tswj xyuas, khiav tshuab, thiab tswj 
raws nws ceg hluav taws xob, tab txawm cov hluav taws xob yuav los qhov twg los, nrog rau cov neeg ua 
haujlwm rau fais fab, cov neeg ua haujlwm roj av, thiab cov neeg ua haujlwm roj qhov cub thiab rov tsheb.   
  
Nyiaj txiag: Cov neeg ua haujwm hauv tuam txhab tuav nyiaj txiag thiab chaw sib koom tso nyiaj ua ke, cov 
kws pab tswv yim tso nyiaj noj paj, cov qiv nyiaj yuav tsev, cov xa nyiaj, cov qiv nyiaj siv rau tus kheej, cov qiv 
nyiaj yuav tsheb, cov kws pauv nyiaj, thiab kev qiv nyiaj tso rau ib daim npav thiab kev sib hais haum nuj nqis.  
  
Cov kws teb rau xwm ceev: Cov tub tua hluav taws; tub ceev xwm nrog rau cov tub ceev xwm saib xyuas cov 
neeg raug kaw, cov kws teb xov tooj xa kev pab, thiab cov tub ceev xwm uas pab dawb; thiab cov kws pab 
tawm suab rau cov neeg raug tsim txom uas tsis tau mus txhaj tshuaj rau ntu 1a. 
  
Cov neeg ua haujlwm hauv kiab khw zaub mov: Cov neeg ua haujlwm hauv tej khw muag zaub, tej khw me 
muag khoom noj khoom siv, cov chaw pab khoom noj, cov khw muag zaub nraum zoov, thiab lwm lub khw xws 
li muag ncuav qab zib, muag nqaij, muag ntses thiab zaub ub zaub no 
  
Kev tsim ua zaub mov thiab kev ua liaj teb: Kev tsim ua zaub mov yog tej tuam txhab xa khoom noj, tej tsev 
khaws khoom noj tseg, tej tuam txhab ntim nqaij thiab lwm lub tuam txhab tsim zaub mov noj, cov neeg tsiv 
raws kev nrhiav noj nrhiav haus, thiab lwm lub tuam txhab tsim khoom noj;  
Kev ua liaj teb yog ntsig txog tej lag luam lossis cov neeg uas muaj txoj haujlwm los mus txhawb, cog qoob loo, 
yug tsiaj txhu, cog ntoo, thiab yug ntses thiab lwm yam tsiaj hauv ib daim teb, hav teb, lossis lwm qhov chaw 
uas ib txwm muaj nyob los.  
  
Kev npaj ua zaub mov: Cov neeg ua haujlwm ua zaub mov rau ib lub koob tsheej, hauv tej lab ua mov noj, tej 
chaw haus dej cawv, tej tsev cub npias haus, tej tsev cub cawv haus, tej tsev lim dej, tej tsev muag khoom noj 
me me, thiab lwm lub tsev ua zaub mov noj uas muaj neeg tuaj nyob noj ua ke; cov neeg npaj zaub mov thiab 
ua zaub mov, nrog rau kev ua zaub mov noj rau txoj kev pab cuam pab dawb rau ib qho xwm twg  
  
Kev tsim chaw nraim/vaj tse (tsim tsa): Cov neeg ua haujlwm tsim tsa vaj tse, nrog rau cov pab muag vaj 
tse, thauj mus los, thiab txuas tej tsev txawb. 
  
IT/Comms: Cov kws paub txuas, kho thiab hloov tej twj kev sib txuas lus/IT uas txhawb ib lub lag luam tseem 
ceeb twg thiab kev saib xyuas tiv thaiv koos pis tawj; cov neeg paub mus kho kev sib txuas lus ntawm tej koos 
pis tawj hauv tej vaj tse thiab lag luam 
  
Kev cai lij choj: Cov neeg ua haujlwm muaj kev pab rau seem kev cai lij choj lossis txhawb coj raws li tej kev 
cai tau teev tseg, xws li cov kws txiav txim plaub ntug, cov kws lij choj, cov pab kws lij choj, cov leg ntaug ntawv 



rau kws lij choj, cov leg ntaub ntawv hauv ib rooj plaub, cov xa ntawv, cov kws tso neeg tawm qhov taub, thiab 
lwm tus neeg muaj kev pab leg haujlwm kev cai lij choj  
  
Kev tsim khoom ub khoom no: Cov neeg ua haujlwm tsim zaub mov thiab dej haus, ntaub thiab khaub 
ncaws, khoom tawv tsiaj, khoom ntoo thiab ntawv, luam ntawv, khoom roj av, tshuaj khes mis kauj, khoom yas 
thiab roj hmab, khoom hlau thiab tsis yog hlau, cov hlau muab txuas ua ke, tshuab, koos pis tawj, khoom siv 
hluav taws xob, khoom siv rau kev thauj mus los, rooj tog zaum, thiab lwm yam khoom xws li tej no. 
  
Chaw sau xov xwm: Cov neeg ua haujlwm hais xov tooj cua, luam ntawv, hais xov xwm hauv is taws nej thiab 
this vis, nrog rau tej hais xov xwm kiag ntawm qhov chaw tshwm sim, cov yees duab rau xov xwm, ib lub tsev 
me hais xov xwm, thiab cov neeg sib txheeb tej xov xwm, hais xov xwm, thiab luam tawm xov xwm. 
  
Kev nyab xeeb hauv zos (cov tawm tswv yim tsim tsa): Cov neeg ua haujlwm saib xyuas kom tej chaw 
hauv zos nyab xeeb siv tau, xws li cov kws xyuas vaj tse, cov kws kos tej duab tsim kev ub kev no, cov kws 
tsim khoom yam siv tshuaj ub tshuaj no, thiab cov kws kos tsim dav hlau.   
  
Tsev kawm ntawv E-12: Txhua tus neeg ua haujlwm rau tej tsev kawm ntawv hauv zos, cov tsev kawm ntawv 
ua lawv ntiag tug li thiab tej tsev kawm ntawv rau cov neeg khab.Suav tagnrho cov neeg ua haujlwm uas muaj 
lais xees, cov neeg tsis muaj lais xees, cov tsav npav, cov neeg ua haujlwm zov menyuam tom tsev kawm 
ntawv, thiab cov pab rau kev noj qab haus huv ntawm siab ntsws uas nyob tom tsev kawm ntawv. 
  
Cov neeg ua haujlwm tsav npav lossis chaw tsav npav: cov neeg ua haujlwm tsav tej tsheb thauj mus los 
hauv zos, cov neeg ua haujlwm rau tej chaw khiav tes haujlwm thauj neeg mus los, thiab cov neeg ua haujlwm 
tswj xyuas tes haujlwm thiab tej tsev tsim los muaj kev thauj mus los hauv zej zog xws li cov npav, cov tsheb, 
cov tsheb nqaj mus ceev, thiab cov tsheb nqaj thauj neeg.    
  
Kev tsav tsheb thauj mus los thiab tswj kev xa khoom mus los: Cov neeg ua haujlwm pab txhawb tej neeg 
tsheb thauj mus los thiab tswj kev xa khoom mus los, xws li saib xyuas tswj tej tsheb thiab tsev, ya dav hlau, 
lwm cov neeg thauj xa khoom nyob sab nraud, thiab kev xa khoom.  
  
Neeg xa ntawv: Cov neeg ua haulwm nyob hauv qab Tsev Xa Ntawv Hauv Tebchaws Mekas. (xws li cov neeg 
pab ntawm rooj, cov txheeb xyuas tej ntawv xa tuaj, cov xa ntawv, cov neeg txheeb xyuas ntawv rau tus neeg 
xa ntawv, cov tshuab txheeb xyuas ntawv)  
 
Dej thiab cov dej siv tag: Cov neeg ua haujlwm rau tej tsev saib xyuas cov dej siv tag thiab khiav tes haujlwm 
no; cov neeg saib xyuas dej kom huv thiab thaum muaj cua daj cua dub rau ib qho xwm txheej twg thiab tes 
haujlwm tseem ceeb los mus tswj xyuas saib tej kav dej kom zoo. 

